
Uunga siunnersuut: Meeqqat tapersersorneqarnissaannut Inatsisartut inatsisaata 

allanngortinneqarneranut inatsisartut inatsisaat nr. xx xx. xxx 2017-imeersoq. (Inatsisip 

kalaallisut oqaasertaani § 32 imm. 1-imut aamma 46 imm. 5-imut erseqqissaaneq) 

Isumaginninnermut, Ilaqutariinnermut, Naligiissitaanermut Inatsisinillu Atuutsitsinermut 

Naalakkersuisoq 

 

Partii Naleraq sinnerlugu imannak oqaaseqarfigissuarput: 

 

Kanngusuusaarnaqaaq - inuiaat kalaallit oqartussaaffianni qullerpaami oqaatsit marluk atorlugit 

ingerlatsiniarnermi angummanniapiloorneq pissutigalugu kukkunerit imaattut 

uterfigisuaannangajallugit - takorlooriarsiuk naalagaaffeqatitsinni danmarkimi ajornartorsiutit 

taamaattut nalaatassaanngillat, tassa folketingimi soorunami danskisut oqalunnissaq 

piumasaqaataammat. 

Kisianni maani aali uagut nammineq nunatsinnik taasakkatsinni kalaallisut dansisullu oqaatsit 

ataatsimut piginnaassuseqarfiginngikkutsigit sunaluunniit tamarmi ajornangajappoq, aali nammineq 

nunatsinni kalaallisut oqaatsitta pisortatigoortumik atorneqarnissaannut akuerisaasussaaniaraluartumi 

?  

Eqqarsaatigilaartigu uagut nammineq kukkussuterput - oqaatsit marluk atorlugit 

ingerlatsiniarsarinitsinni piffissarujussuaq aningaasarpassuillu atorlugit 

ingerlatsiniarsarisussanngorluta aaqqissuunneqarsimangatta ? Sooruna qaquguuna silattorniartugut ? 

 

 Taama qisuarialaarluta siunnersuutip taama isikkoqarluni ataatsimiititaliamukaqqaarani 

aappassaanneerlugulu pingajussaanneerneqarnissaa inassutingaarput.  

 

  

 


